
Lizeo zaharra, 
antzoki berria 

Hurrengo urteko jaietarako, zinema eta 
antzoki berria estreinatuko du Gernikak 

(; 1986tik, Lizeo zaharra 
,.. itxi zenetik, Gernikak 
ez du inolako zinema edo 
antzokirik izan. Inguruko 
herriak bezala, zinema zaha­
rra udal antzoki bilakatzea 
erabaki dute herriko agintari 
politikoek, herriari eta berta­
ko talde kulturalei horrelako 
zerbitzu bat emateko. 

Itun bidez hitzartu dituzte 
Lizeo antzokiaren jabetzaren 
ingurukoak herriko udal 
agintariek eta zinema zaha­
rreko enpresako ordezkariek. 
.Lurgorriko solairua, Gerni­
kako sarrerako biribilgunea 
euren esku utzi 100 milioi pe­
zetarengatik eta, horren tru­
ke, Lizeoa Udalaren esku ge­
ratu da 80 milioi pezetarenga­
tik», azaldu digu Miguel Angel 
Aranaz Gernikako alkateak. 
Aski ondo ezagutzen ditu Mi­
guel Angel Aranazek gestio 
horren gorabeherak, bera 
izan baita aurreko agintal­
dian Hirigitza zinegotzia. 

Udal kultur 
patronatu batek 
kudeatuko du 

Lizeo antzokia. 
Hala ere, zinema 

emanaldien ardura 
enpresa pribatu 

__ batek izango du ~ 

.. ~.--.~ ..., 
Lizeo antzokia berritzeko 

lanak bi fasetan banatu dira, 
eta, udal ordezkarien arabe­
ra, datorren urteko jaietara­
ko estreinatu ahal izango da 
Lizeo antzoki berria. 

Lehen fasea amaituta 
dago. Fase horretan, eraiki­
naren egitura indartu eta tei­
latua berritzeaz gain, agerto­
kia eta aforoa bota dituzte, 
bigarren fasean egingo den 
egiturari lekua uzteko. Biga­
rren fasearen aurrekontua 
200 milioi pezetakua izanik, 
Madrilgo Sustapen Ministe­
rioak 133 milioiko diru 
laguntza onartu du. Bizkaiko 
Diputazioak, berriz, 40 bat 
milioi emango ditu. 

Esan bezala, agertokia eta 
aforoa aldatuko dira gehien. 

GORKA BILB AO 

~ Bukatua da Lizeo zaharra eraberritzeko lanen lehen fasea, eta 
' .. orain bigarren fasean lanean daude; azken fasean, hain zuzen. 

«Agertokia handitzea beha­
rrezkoa zen, eta, horren 
ondoriOZ, aforoa murriztu 
egin behar izan dugu. Lehen 
500 bat eserleku ziren, eta 
Lizeo antzoki berriak 360 
eserleku inguru izango ditu», 
adierazi digu Miguel Angel 
Aranazek. «Hala ere, lehengo 
egitura gordetzearen alde 
gaude, estetikoki antzokiak 
dituen ezaugarriak gordeko 
ditugu», gaineratu digu. 

Kulturaren 
errentagarritasuna 

"Aspalditik sumatu genuen 
Gernikak antzoki baten be­
harra zuela», diosku Gernika-

ko alkateak. «Orain arte, kul­
tur ekitaldietarako behar ge­
nuen espreski horretarako le­
kua. Institutuko aretoan egin 
izan dira orain.arte, baina ez 
da nahikoa, ez dago behar le­
gez prestatuta horretarako». 

Lizeo antzoki berriaren ges­
tioa udal kultur ordezkarien 
esku geldituko da, nahiz eta 
zinema emanaldiak enpresa 
pribatu batek eramango di­
tuen. "Zornotza aretoa gestio­
natzen den bezala, udal kul­
tur patronatu bat sortuko du­
gu antzokiaren gestioa 
egiteko», esan digu alkateak: 
"Eta espero dugu antzoki ho­
nek herriko kultur eskaintza 
berpiztea». 

